
SAMBUTAN HARI KEBANGSAAN 
KALI KE-67 PERINGKAT UTMSPACE

Bersempena dengan bulan Kemerdekaan 2024, UTMSPACE telah menganjurkan sambutan Hari 
Kebangsaan peringkat UTMSPACE pada 29 Ogos 2024. Program Sambutan Hari Kebangsaan kali ke-67 ini 
adalah di bawah pengajuran  Bahagian Pengurusan dan Pembangunan Sumber Manusia. Ia berlangsung 
di Ruang Legar, Aras 5, Blok T05, UTMSPACE Johor Bahru dan Dewan Seminar, Aras 2, Residensi UTM, 
Kuala Lumpur. Program ini bertujuan untuk membina semangat patriotisma dalam kalangan staf melalui 
aktiviti yang dirancang.

Pada sesi pagi, program dimulakan dengan acara senamrobik Zumba di UTMSPACE Johor dan UTMSPACE 
Kuala Lumpur. Manakala, pada sesi petang, program sambutan dimulakan dengan perarakan kontinjen 
jabatan mengikut tema warna bendera negeri yang telah ditetapkan.

Seterusnya majlis disusuli dengan ucapan pembukaan oleh YBrs. Prof. Ts. Dr. Nazri bin Ali, Ketua Pegawai 
Eksekutif dan Pengarah Urusan UTMSPACE. Memetik daripada ucapan beliau, tentang pentingnya 
semangat kebangsaan dalam kalangan staf perlu dibajai sentiasa tidak mengira peringkat usia, kaum 
serta agama. Beliau turut menyeru agar semua staf terus menyokong pembangunan negara dengan 
memainkan peranan masing-masing yang bermula daripada rumah. Beliau juga menzahirkan 
penghargaan kepada seluruh staf kerana saling bekerjasama dan memupuk kesepakatan dalam 
memeriahkan sambutan Bulan Kemerdekaan 2024 pada kali ini. 

Laungan Kemerdekaan telah dilakukan sebanyak tujuh kali dan diikuti dengan bacaan puisi daripada 
Encik Rosnizam Bin Maarof dan disusuli dengan tayangan montaj. Nyanyian lagu patriotik dinyanyikan 
beramai-rama di akhir acara sambutan. Sama-sama kita menjaga kemakmuran negara untuk 
kesejahteraan rakyat Malaysia dan sejagat.

Kejohanan Sukan Piala Pusingan 
Ketua Pegawai Eksekutif (CEO) 
UTMSPACE 2024

UTMSPACE di bawah anjuran Kelab Sukan dan Kebajikan (KESUKEB) UTMSPACE KL telah mengadakan 
Kejohanan Sukan Piala Pusingan CEO pada 27-28hb September 2024 yang lalu. Kejohanan yang 
berlangsung di UTM Kuala Lumpur telah disertai oleh 86 orang staf daripada UTMSPACE Johor Bahru 
dan Kuala Lumpur. 

Kejohanan turut disertai oleh Profesor Ts. Dr. Nazri bin Ali, Ketua Pegawai Eksekutif, Encik  Sr. Ts. Yusmady 
Bin Md. Junus, Pengurus Besar, Pusat Pengajian Diploma dan Puan Norhaslinda binti Harun Pegurus 
Besar Pusat Pengajian Kerjasama SPACE UTM. 

27 - 28 September 2024
KELAB SUKAN DAN KEBAJIKAN (KESUKEB) 
UTMSPACE 

Berikut adalah keputusan penuh bagi perlawanan yang dipertandingkan pada Kejohanan Piala CEO 
UTM SPACE 2024.

1.	 Perlawanan FUTSAL (Lelaki) 
Juara : UTMSPACE KL 
Keputusan : UTMSPACE KL : 6 ; UTMSPACE JB : 5

2.	 Perlawanan Bola Tampar (Wanita) 
Juara : UTMSPACE JB 
Keputusan : UTMSPACE JB : 2 ; UTMSPACE KL : 0

3.	 Perlawanan Bola Tampar (Lelaki) 
Juara : UTMSPACE KL 
Keputusan : UTMSPACE KL : 2 ; UTMSPACE JB : 0

4.	 Perlawanan Bola Jaring (Wanita) 
Juara : UTMSPACE KL 
Keputusan : UTMSPACE KL : 12 ; UTMSPACE JB : 11

5.	 Perlawanan Tenpin Bowling Berpasukan  
Juara : UTMSPACE KL 
Keputusan : UTMSPACE KL : 2 ; UTMSPACE JB : 1

6.	 Perlawanan Badminton Berpasukan  
Juara : UTMSPACE JB 
Keputusan : UTMSPACE JB : 4 ; UTMSPACE KL : 3

7.	 Perlawanan Ping Pong Berpasukan 
Juara : UTMSPACE KL 
Keputusan : UTMSPACE KL : 4 ; UTMSPACE JB : 3

Juara keseluruhan bagi Kejohanan Sukan Piala Pusingan Ketua Pegawai Eksekutif (CEO) UTMSPACE 
2024 telah dimenangi oleh Kontinjen UTMSPACE Kuala Lumpur. Hadiah telah disampaikan oleh Profesor 
Ts.Dr. Nazri bin Ali, Ketua Pegawai Eksekutif kepada pemenang. Tahniah diucapkan. 

LAWATAN KAMPUS DARIPADA 
PELAJAR SMK BANANG JAYA, 
BATU PAHAT

Seramai 36 orang pelajar dan empat orang guru pengiring dari SMK Banang Jaya telah mengadakan 
lawatan ke Universiti Teknologi Malaysia (UTM) pada 18 Julai 2024. Lawatan ini bertujuan untuk memberi 
maklumat dan penerangan tentang program-program yang ditawarkan kepada pelajar lepasan SPM 
khususnya diperingkat diploma dan asasi. Pelajar turut diberi pendedahan tentang gaya hidup sebagai 
seorang pelajar universiti, persekitaran kampus dan perkhidmatan yang boleh diperolehi ketika bergelar 
seorang pelajar UTM.

Pelajar turut diberi taklimat tentang program akademik UTM, bantuan pendidikan, dan fasiliti di kampus. 
Mereka berpeluang untuk melawat ke beberapa tempat menarik disekitar kampus seperti ke Stadium 
Azman Hashim UTM, Perpustakaan Sultanah Zanariah, Dewan Sultan Iskandar dan Bangunan Canseleri 
Sultan Ibrahim serta beberapa lokasi menarik yang lain. Program lawatan sekolah ke universiti seperti ini 
bukan sahaja memberi maklumat tepat tentang program UTM, malah mampu menimba pengalaman 
suasana pengajian di kampus serta memberi inspirasikan kepada pelajar untuk melanjutkan pengajian 
di UTM.

18 Julai 2024

Majlis Bersama Ketua Pegawai 
Eksekutif & Pengarah Urusan / 
Dekan SPACE UTM

Majlis Bersama Ketua Pegawai Eksekutif dan Pengarah Urusan / Dekan SPACE UTM dahulunya 
merupakan Majlis Perhimpunan Bulanan UTMSPACE.  Namun bermula pada tahun 2023, majlis bulanan 
ini telah diubah kepada perhimpunan bagi setiap suku tahun setelah ia dipersetujui. Rentetan daripada 
itu, panggilan bagi majlis turut diubah kepada Majlis Bersama Ketua Pegawai Eksekutif dan Pengarah 
Urusan / Dekan SPACE UTM.  

Di dalam majlis ini, wakil pusat / bahagian atau jabatan akan tampil untuk berkongsi informasi atau aktiviti 
yang berlangsung di pusat / bahagian. Secara lazimnya, Bahagian Pengurusan dan Pembangunan Sumber 
Manusia akan berkongsikan maklumat kepada seluruh staf berkaitan dengan pekeliling pentadbiran dan 
informasi baharu untuk makluman staf. Turut juga diadakan penyerahan sijil kepada penerima Anugerah 
Staf Contoh.

YBrs. Prof. Ts. Dr. Nazri bin Ali, Ketua Pegawai Eksekutif dan Pengarah Urusan UTMSPACE akan membuat 
perkongsian tentang aktiviti syarikat dan pencapaian yang dibuat sepanjang  suku tahun tersebut.

Lawatan Sambil Belajar –  
Sekolah Menegah Kebangsaan 
Dato’ Jaafar

UTMSPACE telah menerima rombongan daripada Sekolah Menengah Kebangsaan Dato’ Jaafar, Johor 
Bahru pada 4 Julai 2024 yang lalu. Tujuan lawatan ini adalah untuk mendapatkan maklumat tentang 
program yang terdapat di Universiti Teknologi Malaysia khususnya bagi pelajar-pelajar lepasan SPM dan 
STPM. Seramai 80 orang pelajar serta diiringi guru pengiring telah meyertai rombongan ini. 

Program lawatan telah dimulakan dengan ucapan aluan daripada Pengurus Kanan Bahagian Pemasaran 
dan Pembangunan Bisnes, Puan Norimaliza binti Mamat. Dan diikuti dengan ucapan balas daripada Guru 
Penolong Kanan bagi Tingkat Enam Pn. Aminah binti Hamid. 

Penerangan bagi Program Asasi, Diploma dan UTM IDP telah disampaikan oleh En. Mohamad Fahmi bin 
Amat Easan dan ia diikuti dengan sesi soal jawab oleh pelajar dan guru-guru yang hadir. Acara diakhiri 
dengan sesi bergambar dan pertukaran cenderahati antara kedua pihak. 

4 Julai 2024 

Hari Pendaftaran Terbuka 
SPACE UTM – 
Ambilan September 2024

Hari Pendaftaran UTMSPACE bagi Ambilan September 2024 telah berlangsung pada 17 September 
di pejabat UTMSPACE Johor Bahru dan 18 September 2024 di UTMSPACE KL. Ia diadakan bagi tujuan 
memberi peluang kepada orang ramai untuk mendaftar ke program Sarjana Muda Sepenuh Masa dan 
Separuh Masa yang masih dibuka ketika program ini dijalankan. Seramai 48 orang calon telah hadir untuk 
mendaftar di Johor Bahru dan 56 orang calon di Kuala Lumpur. Rebat sebanyak RM200 telah diberikan 
kepada pemohon yang hadir untuk mendaftar pada hari tersebut. Pemohon turut menerima Surat 
Tawaran Bersyarat bagi pemohonan yang berkelayakan dan memenuhi syarat yang ditetapkan.

17 & 18 September 2024

